Հ Ի Մ Ն Ա Վ Ո Ր ՈՒ Մ

«ԿԱՌԱՎԱՐՈՒԹՅԱՆ  2018 ԹՎԱԿԱՆԻ  ՀՈՒՆԻՍԻ  27-Ի N 707-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը (նպատակը)
          2018 թվականի հունիսի 27-ին կառավարության կողմից ընդունվել է  «Թմրամիջոցների և հոգեմետ (հոգեներգործուն) նյութերի մանր, զգալի, խոշոր և առանձնապես խոշոր չափերը, շրջանառությունն արգելված՝ թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր պարունակող բույսերի ցանկը, դրանց մանր, զգալի, խոշոր և առանձնապես խոշոր չափերը, թմրամիջոցների և հոգեմետ (հոգեներգործուն) նյութերի պրեկուրսորների խոշոր և առանձնապես խոշոր չափերը, թունավոր նյութերի ցանկը, խիստ ներգործող նյութերի ցանկը և դրանց խոշոր չափերը սահմանելու մասին» N 707-Ն որոշումը:

Վերոնշյալ կառավարության որոշման ընդունման համար համապատասխան փոփոխություններ են իրականացվել Հայաստանի Հանրապետության քրեական օրենսգրքում և Վարչական իրավախախտումների վերաբերյալ ՀՀ օրենսգրքում: 
2.  Ընթացիկ իրավիճակը և խնդիրները

       Վերոնշյալ կառավարության որոշման ընդունումից հետո` դրա գործադրման արդյունքներով պարզվել է, որ որոշման Հավելված N 1-ի աղյուսակի 8-րդ, 15-րդ, 16-րդ, 17-րդ, 18-րդ, 23-րդ, 24-րդ, 29-րդ, 32-րդ, 33-րդ, 38-րդ, 42-րդ, 45-րդ, 46-րդ, 53-րդ, 58-րդ, 61-րդ, 78-րդ, 83-րդ, 114-րդ, 126-րդ, 144-րդ, 148-րդ, 152-րդ, 153-րդ, 165-րդ, 170-րդ և 943-րդ տողերի թմրամիջոցների և հոգեմետ նյութերի չափաբաժինների հաշվարկներում առկա է որոշակի ճշգրտումներ կատարելու անհրաժեշտություն: Բացի այդ, հարկ է վերանայել Հավելված N 2-ի աղյուսակի չափաբաժինները և համապատասխանեցնել չափաբաժնի ձևակերպմանը:
3.  Առաջարկվող կարգավորման բնույթը 
Նախագծով նախատեսվում է շտկել վերոնշյալ կառավարության որոշման մեջ առկա թերությունները:  
4. Նախագծի մշակման գործընթացում ներգրավված ինստիտուտները և անձինք
       Իրավական ակտի նախագիծը մշակվել է ՀՀ ԱՆ աշխատակազմի դեղորայքային քաղաքականության և բժշկական տեխնոլոգիաների և իրավաբանական վարչությունների, ՀՀ ԱՆ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից:
 5. Ակնկալվող արդյունքը 

Նախագծի ընդունմամբ կշտկվեն վերոնշյալ կառավարության որոշման մեջ առկա թերությունները:
ՏԵՂԵԿԱՆՔ

«Կառավարության  2018 թվականի  հունիսի  27-ի N 707-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտի ընդունման անհրաժեշտություն չկա:
ՏԵՂԵԿԱՆՔ

«Կառավարության  2018 թվականի  հունիսի  27-ի N 707-Ն որոշման մեջ փոփոխություններ և լրացում կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

